
АННОТАЦИЯ  

Ўткир гематоген остеомиелит болалар йирингли хирургик касалликлари ичида оғир 
хасталиклардан ҳисобланади. Касалликни кеч аниқланиши натижасида даволанишдан 
кейинги болаларда келиб чиқадиган ногиронликлар 8,6% -12,0% ни ташкил этади. УТТ 
ёрдамида касалликни эрта аниқлаш ва даволаш самарадорлигини кузатиш имкони яратилиш 
билан биргаликда даволашни эрта бошланиши 93,4% беморларда асоратларсиз соғайиш 
имконини беради.  
Калит сўзлар: болалар, ўткир гематоген остеомиелит, диагностика, йирингли хирургия  

ОСТРЫЙ ГЕМАТОГЕННЫЙ ОСТЕОМИЕЛИТ 
АННОТАЦИЯ 

Острый гематогенный остеомиелит является одним из наиболее тяжелых гнойных 
хирургических заболеваний у детей. В результате позднего выявления заболевания частота 
инвалидизации детей после лечения колеблется от 8,6% до 12,0%. Раннее начало лечения в 
сочетании с возможностью раннего выявления заболевания и контроля эффективности 
лечения с помощью УЗИ позволяет вылечить без осложнений 93,4% больных. 

Ключевые слова: дети, острый гематогенный остеомиелит, диагностика, гнойная 
хирургия  

ACUTE HEMATOGENIC OSTEOMYELITIS IN CHILDREN 
 

ANNOTATION 
Acute hematogenous osteomyelitis is one of the most severe purulent surgical diseases in 

children. As a result of late detection of the disease, the frequency of disability in children after 
treatment ranges from 8.6% to 12.0%. Early initiation of treatment, combined with the possibility of 
early detection of the disease and monitoring the effectiveness of treatment using ultrasound, allows 
93.4% of patients to be cured without complications. 

Key words: children, acute hematogenous osteomyelitis, diagnostics, purulent surgical 
 

 Ўткир гематоген остеомиелит (ЎГО) болалар йирингли касалликлар нозологиясидаги 
энг кўп учровчи касалликлар туркумига киради. ЎГО таянч харакат тизимининг кўп тарқалган 
йирингли касалликлардан ҳисобланади  [1, 3, 8, 11, 21, 22]. Ўткир остеомиелит (ЎО) 
касаллигининг учраш кўрсаткичи кўплаб муаллифларнинг фикрига кўра давлатларнинг 
ривожланганлик даражасига, яъни ахоли яшаш даражасига, тиббий маданиятнинг 
ривожланганлик даражасига боғлиқ холда учраб ривожланган давлатларда касаллик хар 100 
минг ахолига нисбатан 8-10 та холатни ташкил этса, ривожланаётган давлатларда эса бу холат 
80 тани ташкил этади. ЎОни септик артрит каби асорат билан кечиши умумий касаллик 
кўрсаткичининг 50%ни ташкил этади [16]. ЎГО болалар йирингли хирургик 
касалликларининг 6,0-12,2%ни ташкил этиб 79,1-88,7% холатларда узун найсимон суякларни 
зарарлайди. ЎГО асосан кўпроқ пастки таянч харакат тизимида учраб касалликнинг асоратли 
кечиши болалар йирингли хирургик касалликларининг 8,6-12,0% гача холатни, ортопедик 
касалликларнинг эса 3-6%ни ташкил этади [15, 19]. ЎГО биринчи белгилари касалликнинг 
асосий клиник сиптомлари бошланишидан 3-4 кун аввал сезилади. Касаллик асосан аксарият 
холларда кўп ўчоқли турига нисбатан битта суякнинг зарарланиши (50%) кўринишида кечади 
[18]. Инфекция кўп холларда пастки таянч харакат тизимида кўп учраб асосий жойлашиш 
ўчоқлари бўлиб сон суяги (27%), болдир (22%), елка (12%) суяклари ҳисобланади. ЎГО 
натижасида келиб чиқадиган ўлим кўрсаткичи асосан касалликнинг септикопиемик кечишида 
кузатилиб 2,7 дан 16,2-18,3%ни ташкил этади. [12, 17, 20].    

ЎГОни метоэпифизар жойлашуви асосан эрта ёшли болаларда кузатилиб, касаллик 
омили бўлиб стафилокок натижасида келиб чиқган пидермия, мастит, менингит, парапроктит, 
пневмония, ўмров ости венаси катетеризациясининг асорати сифатида бўлиши мумкин, 
бундан шу нарса кўриниб турибдики касалликни келтириб чиқарувчи бу стафилакокклар 
ҳисобланади [8, 14, 22, 23]. ЎГО билан оғриган беморларнинг қон экмаси натижаларининг 
70,3% холатда патоген стафилококк, 3,9%да грамманфий таёқчалар, 3,1%да атипик кокклар, 
12,3%да протей, 5,4%да аралаш инфекциялар, 5%да стрептакокклар аниқланган. Бундан 
кўриниб турибдики касалликни келтириб чиқарувчи асосий омил бўлиб стафилакк 
инфекцияси ҳисобланади [2, 6, 7, 15, 17]. Стафилококк ЎГОни келтириб чиқарувчи омили 
бўлиб ҳисоблансада, лекин бу унинг патогенези ҳисобланмайди. ЎГО келиб чиқишида қон 
томир назарияси хам юритилиб бунда бактериялар натижасида суяклар метафизида қон 
томирларнинг эмболияга учраши, оқибатда қон айланишининг бузилиши, суяк кемиги ва 
суякда ялиқланиш хамда морфологик ўзгаришлар келиб чиқиши кузатилади. Эмболия 
касаллик келиб чиқиш механизмининг асоси ҳисобланади. ЎГО организмнинг 
сенсибилизацияси (хомила ичи инфекцияси, эрта ёшдаги болаларда бактерияларнинг қайта 
тушиши) натижасида қон томирларда бактериал эмболлар хосил бўлади. Натижада қон 
харакатланиши бузилишига олиб келиб суяклар метафиз ва эпифизида махаллий 
яллиқланишлар келиб чиқади. М.В.Гринев [6] Ў ГО суяк туқимаси каналларининг қон 
томирларга боғлиқ бўлмаган окклюзияси ҳисоблайди. Муаллиф ўз қарашларини 
микробларнинг суяк кемиги микроциркуляр синус каналлари орқали паравазал бўшлиқларга 
тушиши ва натижада шиш хосил бўлиши остеонекроз келиб чиқишга сабаб бўлиши билан 
асослайди. Г.Н.Агжигигитов [3] ва хаммуалиффлар касаллик келиб чиқиш сабаби бўлиб 

антиген ва антителонинг ўзаро таъсири натижасида келиб чиқадиган иммунологик жавоб 
реакцияси натижаси ҳисоблайдилар.  

ЎГО асосан тез ўсувчи суякларда (узун найсимон суяклар метафизи: сон ва тирсак 
суяклари дисталь қисми, катта болдир ва елка суяклари проксимал қисми) қон томир тўри 
яхши ривожланганлиги сабабли учрайди [4]. ЎГО суяк кемик канали орқали тарқалиб суяк 
ичи босимини кўтарилиши билан кечади. Гаверсон канали орқали тарқалиши натижасида эса 
суяк усти парда ости абсцесси ва йирингли миозит келиб чиқади [18]. Касаллик 
патогенезидаги суяк ичи босимининг ортиб бориши унинг кечиш ўткирлиги, оғирлиги ва 
йирингли холатни тарқалганлик даражасини кўрсатиб беради. Суяк ичи босими қанчалик 
юқори бўлса суяк ичи ва махаллий қон томирлардаги бузилишларга, хамда жараён кенг 
тарқалишига мойиллик ортади. Эксперимент текширувлар натижасида эрта ёшдаги болаларда 
касаллик келиб чиқишида асосий бўлиб қон-томир назарияси ҳисобланиб жараён метафиздан 
эпифиз ва бўғимга тарқалиши келтирилган [14, 19]. Адабиётларда суяк ичи босимининг 
меъёрий кўрсаткичлари борасида аниқ бир кўрсаткич келтирилмаган бўлиб В.С.Кононов 
(1974) фикрига кўра 65 мм сув уст., В.Б.Гервазиева (1973) бўйича 509-521 мм.сув уст., 
К.С.Ормонтаев бўйича 40-60 мм. сув устунига тенг бўлишлиги кўрсатиб ўтулган. Бундан 
хозирги вақтгача касаллик патогенезидаги қарашларнинг қарама қаршилиги, хамда касаллик 
келиб чиқишидаги ягона қараш йўқлигини кўрсатиб беради.  

ЎГО хозирги даврда кенг тарқалган йирингли хирургик касаллик деб ҳисоблаб 
бўлмади, аммо унинг учраш даражасини кам деб хам ҳисоблаб бўлмайди, чунки касаллик 
ўзининг клиник шаклини ўзгариши билан учраб турибди [21]. Касалликни ўткир ва ўткир ости 
кечишдаги турли хил сабабларга кўра (яширин клиник кечиши, тез ривожланиши, иммунитет 
пастлиги, ва хамрох касалликларда антибиотикларни эрта қўлланилиши) ташхислашнинг 
кечикиши кўп холларда оғир натижаларга олиб келишига сабаб бўлиб келмоқда. Хозирги 
кунда ЎГОни эрта ташхислаш бўйича аниқ бир қўлланма мавжуд эмас, илмий тавсиялар 
адабиётларда кам ёритилган бўлиб, уларда хам фақат шахсий кузатувларга асосланган 
маълумотлар ёритилган [16]. ЎГО клиник кечиши чегараланган холда бўлиши мумкин. 
Касалликнинг асосий клиникаси бўлиб яллиғланишнинг барча белгилари ҳисобланади. 
Зарарланиш қисми кўздан кечирилганда махаллий гиперемия, юмшоқ тўқималардаги шиш, 
зарарланган тана қисми аъзоси томонда харкатни чекланиши, шу томон бўғимлардаги 
харакатни чегараланиши, мушак ва суяклардаги оғриқ, пастки таянч харакат аъзоларида 
оқсоқланиш кузатилиши мумкин. Касаллик атипик ва яширин кечган вақтларда физик 
текширувлар, лаборатор текширувлар ва симптомлар ёлғон маълумот бериши мумкин. 
Касалликнинг бундай кечиш тури кўпайиб бормоқда [16, 18]. Аксарият болаларда харакат 
вақтидаги оғриқ, тана хароратини кўтарилиши, бу холатни бир неча кун давом этиши 
кузатилади. Беморларни фақатгина 36%да умумий қон тахлилида лейкоцитлар миқдорининг 
кўтарилиши кузатилади, агарда эритроцитлар чўкиш тезлиги ва С-реактив оқсил ғайритабиий 
кўтарилган бўлса 98% холатларда инфеция сабаб бўлиб ҳисобланади [1, 13, 14]. Суяк 
тўқимасида касаллик белгилари ва симптомлари тарқалганлигида доимий ҳам инфекция 
қўшилавермайди, бундай холларда қон тахлиллардаги белгилар типик бўлмаслиги бўлиши 
мумкин. Кейинги 100 йилликда ЎГО эпидемиологиясидаги ўзгаришлар унинг клиник 
кечишида ҳам ўзгаришлар келтириб чиқариб ташхислашда ҳам турли қийинчиликларни 
келтириб чиқармоқда [5, 14, 21]. Кўплаб муаллифлар ЎГО билан мурожаат қилган 
беморларнинг 40-60% тана хароратини кўтарилишидан шикоят қилади. Сон ва болдирнинг 
узун суяклари зарарланиши кўп кузатилмоқда [18]. юқоридагилардан кўриниб турибдики ЎГО 
клиник кўриниши турли хилдир. Касалликнинг клиник белгилари кўпинча боланинг ёшига, 
организмнинг реактивлиги ва зарарланишнинг жойлашувига боғлиқ ҳисобланади. ЎГОнинг 
бемор ёшига кўра турлича кечиши суяк тўқимаси ва турли аъзоларнинг яхши 
ривожланмаганлиги билан асосланади [9, 10].  

Хозирги кунда ЎГОнинг касаллик холатини ёрқинроқ кўрсатиб берувчи қуйидаги 
синфланишдан фойдаланилади. Клиник кечиши бўйича 3 хил шаклга бўлинади: 

- Токсик, ёки адинамик шакли. Касаллик тез ривожланиши, чақмоқсимон кечиши, умумий 
септик холатларни келиб чиқиши ва дастлабки кунлардан ўлим холатини юзага келиши 
билан характерланади.  

- Септикопиемик шакли, умумий септик белгилар ёрқин намоён бўлиши, махаллий 
ўзгаришлар келиб чиқиши ва метостатик ўчоқларни хосил бўлиши билан намоён бўлади.  

- Енгил ёки махаллий шакли, беморда махаллий белгилар умумий белгилардан устунлик 
қилади [17]. 

Чақалоқларда ЎГОнинг биринчи кунларида ташхислаш қийин ҳисобланади [10]. 
Касаллик жараёнининг кечиш тезлиги организмнинг умумий инфекцион-метаболик 
интоксикациясига боғлиқ равишда хаёт учун зарур бўлган аъзоларда функционал-органик 
ўзгаришлар келиб чиқиши билан тавсифланади. ЎГО келиб чиқишидаги асосий сабаб бўлиб 
иммунтанқислик холат ҳисобланади [9]. 

ЎГО ташхисида бактериологик ва бактериоскопик усуллар орқали микроб таначаларни 
ва антибиотикларга сезувчанликни аниқлаш асосий ўринни эгаллайди. Инфекцияни эрта 
аниқлаш ўлим кўрсаткичини камайтиришда мухим ҳисобланади [10]. 

ЎГОда суяк тўқимаси бузилиши ва дегенератив ўзгаришларига ташхис қўйиш хамда 
уларни динамикадаги ўзгаришларини кузатиш усули бўлиб рентген текшируви ҳисобланади. 
Лекин декструктив зарарланишнинг яқоллиги ва чинлиги чақалоқдарда суяклар тузилишидаги 
тоғай тўқиманинг кўплиги ЎГОда ундаги деструктив ўзгаришларни аниқ кўрсатиб беришдан 
кўра устунлик қилади. Деструктив ўзгаришлар ва периостит хосил бўлиши касалликнинг 7-
кунларидан кейин бошланади [3, 5, 9, 21, 23]. Шунинг учун касалликнинг эрта даврларида кам 
экспозицияли рентген текшируви самарали ҳисобланади.  
 Кўплаб муаллифларнинг фикрича болаларда ЎГО ва бўғим касалликларга эрта ташхис 
қўйишда ультратовуш текшируви (УТТ) самарали эканлиги кўрсатиб ўтилган [6, 8, 15, 19, 20, 
23]. УТТ ЎГО касаллигига ташхис қўйишда тўқималардаги яллиқланиш жараёнининг 
тарқалганлик даражасини аниқлашда, шунингдек даволаш натижаларини назорат қилишда 
яққол устунлик қилади. УТТ касалликнинг эрта босқичларида суяклар эпифиз қисмларидаги 
яллиқланиш жараёнини рентген текширувига нисбатан эрта аниқлаш имконига эга 
ҳисобланади. Н.Р.Марочка (2006) биринчилардан бўлиб ЎГО метоэпифизар турлари 
интрамедуляр ва экстрамедуляр босқичида суяклар, суяк усти пардаси, юмшоқ тўқималар 
хамда бўғимлардаги УТТ семиотикасини тақдим этди. Унда ЎГОнинг операциягача ва 
операциядан кейинги ультратовуш ва рентгенологик ўзгаришларининг бевосита ва билвосита 
белгиларини кўрсатиб берди. Муаллиф метоэпифизар ЎГО эрта диагностикасида 
(касалликнинг 2-3 кунлари) УТТ текшируви самарали ҳисобланади. Касалликнинг белгиси 
бўлиб суяк тўқимасининг “Акустик зичлашиши”, суяк усти пардаси реакцияси, мушаклардаги 
шиш ва зарарланиш ўчоғига яқин бўлган бўғимлар кенгайиши ҳисобланади. ЎГОга ташхис 
қўйишдаги хатоликлар, хамда энг кўп оғир ортопедик асоратлар чақалоқлар ва бир ёшгача 
бўлган болаларда кузатилади [14, 20]. 
 Кўплаб муаллифлар ЎГО диагностикасида 99mТе-метилендиофосфонат ёрдамида 
ўтказилган суяклар сцинтигрофиясини имкониятлари тўғрисида маълумотлар келтириб 
ўтишган [11, 19, 24]. Сцинтиграфия остеомиелитнинг эрта босқичларида ташхис қўйишда 
самарали ҳисобланади, бироқ текширувнинг ўзига хос белгилари паст ҳисобланади. Компютер 
томография ва магнит резонансли томография текширувларининг ЎГОни болалардаги 
кечишидаги диагностик имкониятлари илмий адабиётларда кўп ёритилмаган [5, 13].   
 Болаларда ЎГО касаллигини комплекс даволаш бўйича кўрсатма 1925 йилда 
Т.П.Краснобаев томонидан ишлаб чиқилган бўлишига қарамасдан хозирги давргача ўзининг 
амалий ахамиятини йўқотгани йўқ. ЎГОни даволашнинг замонавий асослари учта асосий 
тамойилга асосланган: 1) махаллий – барча зарарланиш ўчоқларни хирургик санация; 2) 
бактерияларга қарши даволаш – қўзғатувчининг тури ва уни химиявий моддаларга 
сезувчанлигини аниқлаш орқали даволаш; 3) макроорганизмга таъсир этиш – гомеостазда 
ўзгаришларни тўғрилаш. Ушбу тамойиллар орқали эрта олиб борилган даволашлар ўзининг 
натижадорлиги билан таърифланади. Parsch (1990) маълумотларида келтирилишича 

касалликнинг 1-3 кунларида артротомия ва антибактериал даволашни бошлаш асоратларни 
50%га камайтиради. Г.Н.Акжигитова (1998) маълумотларига кўра эса ЎГОни дастлабки 12 
соат ичида рационал даволашни бошлаш беморларни 93,4% соғайишига, биринчи суткасида 
бошлаш 90,3%га, иккинчи суткасида бошлаш эса 73,9%га соғайишига эришилади. Кўплаб 
узоқ хорижий муаллифларнинг илмий кўрсатмаларида ЎГОни адекват антибактериал 
даволашни биринчи ўринда самарали эканлигини асослашмоқда, хирургик даволаш эса 
кейинги ўринларда кўрсатилмоқда [3, 10]. 

В.М.Державин ЎГОни даволашда тажрибаларига асосланган холда бўғимларни эрта 
пункция қилиш ва бир вақтда антибиотикларни юбориш орқали кутилган натижага эришган. 
Унга кўра ЎГО бўғим ялллиқланиши билан кечганда даволаш усулларидан эрта пункция ва 
артротомия афзал ҳисобланади. Махаллий даволаш тамойили остеомиелитик ўчоқни эрта 
санация қилишга асосланган. Маълумки ЎГО патогенезида суяк ичи босими бир неча 
маротаба ортиб кетади, шу сабабли даволашда асосан суяк ичи босимини тушириш ётади. 
Бунда суяк зарарланган сохаларидан яллиқланиш махсулотларини олиб ташлаш ҳисобига 
доимий декомпрессияга эришилади. ЎГО хирургик даволашда яллиқланган суякларнинг 
проксимал ва дистал сохаларидан остеоперфорация қилиниб улар ёрдамида бутун суяк канали 
орқали метал зонд ёрдамида силикон дренаж ўтказилади ва ушбу дренажлар орқали 
антисептик суюқликларни босим билан юборилганда уларнинг ён тешиклари орқали суяк 
каналидаги яллиқланиш эксудатларини босим билан ювилиши амалга ошади. Операциядан 
кейинги даврда дренаж орқали антибиотиклар юборилади, бироқ бу жараён жарохатчан 
усулларда ҳисобланади [7]. Чақалоқлар ва кўкрак ёшидаги болаларда ЎГОнинг метаэпифизар 
турида махаллий даволашда бўғимлар яллиқланишида пункция қилиниб эксудат олиб 
ташланади ва махаллий антибиотик билан ювиш ўтказилади. 5 ёшгача бўлган болаларда 
яллиқланиш ўчоғини метафизар жойлашувида остеоперфорация қилиш лозимлиги тўғрисида 
якдил фикрлар кўрсатилмаган. Катта ёшдаги болаларда эса ЎГОни эрта даврларида 
остеопрефорация ўтказиш самарали ҳисобланади. Хирургик амалиёт имконият даражасида 
тежамкор ва бўғим хамда суяклар тузилишини сақланган холда ўтказилиши лозим. Бу орқали 
хирургик даволашдан кейинги асоратлар миқдорини камайтиришига эришилади [1, 4, 5, 14, 
21].  

ЎГОнинг этиотроп давоси-бу антибиотик терпапия ҳисобланади. Антибиотикларни 
танлашда микрофлораларнинг сезувчанлиги, озуқланиши ва бошқа моддалар билан 
мутаносиблигига, хамда бола организми учун зарарлилигига ахамият берилиши лозим. 
Беморларни эрта даволашни бошлаш мақсадида касаллик қўзғатувчисини сезувчанлигини 
аниқлагунгача бўлган даврда цефалоспоринларнинг 3-4-авлод препаратларига нитазоллар 
билан биргаликда қўллаш билан бошлаш яхши самара беради [8]. Кейинги йилларда 
микроорганизмларнинг антибиотикларга резистентлигини ортиб кетиши натижасида ЎГОни 
атипик холда кечиши кузатилиб бу эса касалликни эрта аниқлаш ва даволашда турли хил 
қийинчиликларни туғдириб келмоқда [1]. 

ЎГОни даволашда макроорганизга таъсир этиш тамойилида гемодинамика тизими ва 
тўқималарда моддалар алмашинувини яхшилаш, иммунологик холатни қувватлаш, 
респиратор кўмак бериш, интенсив дизинтоксикация чора-тадбирларга асосланган холда олиб 
борилиши лозим. ЎГОни комплекс даво чораларидан бири бўлиб иммобилизация 
ҳисобланади. Касалликни енгил кечишида кучайтирилган иммобилизация қон айланишини 
бузилиши, мушаклар атрофияси ва остеопорозларни, организм репаратив хусусиятларини 
пасайишини олдини олиш мақсадида қисқа муддатли (4-8 хафта) бўлиши лозим [5, 21]. ЎГОни 
комплекс даволаш чора-тадбирларига физиотерапия, иммунокоррекция қилиш усулларини 
қўллаш орқали олиб борилиши мумкин [3, 5, 13, 19].  

Хулосалар: ЎГО касаллигини келиб чиқиши ва касаллик ривожланишидаги 
қарашларнинг қарама қаршилиги хозирги даврларгача давом этамоқда, хеч бир назариялар 
ушбу касаллик кечиши ва натижаси тўғрисида аниқ бир маълумот беролмайди. УТТ 
текшируви ЎГО бошланғич даврларида жараённинг тарқалганлик даражасини ва даволаш 
натижасини самарадорлигини кўрсатиб берувчи ягона усул ҳисобланиб барча 

ихтисослаштирилган даволаш муассасаларида ушбу усул афзаллигидан фойдаланиш лозим. 
Бу эса ЎГО натижасида болалардаги касалликдан кейинги асоратлар миқдорини 25-30%га 
камайтиришга олиб келади.  

